Интервью, 
проведенное с Мухамбетовой Г.С. к педсовету по теме «Костанайский фактор как движущая сила воспитания в семье и школе»

Вопрос:

-   Великий русский поэт  Н.А.Некрасов говорил: 
«Поэтом можешь ты не быть, 

 А гражданином быть обязан..» 

- В чем Вы видите актуальность этих слов в наши дни?
Ответ:

-  Халық кемеліне келіп, өркендеуі үшін ең алдымен азаматтық пен білім керек» деп ұлы ғалым Шоқан Уәлиханов айтқан болатын. Қазіргі кезде жастарды тәрбиелеу ең күрделі әлеуметтік мәселе болып отыр.
«Тәрбиесіз берілген білім – адамзаттың қас- жауы, ол келешекте оның өміріне опат әкеледі», -  деген Әл Фараби,  сондықтан жан –  жақты жетілген тұлға тәрбиелеу дегеніміз – оқытуды жақсы жолға қою ғана емес, сонымен қатар тәрбие жұмыстарын да дұрыс ұйымдастыру, мектептегі оқу тәрбие салтындағы жұмыстарды жақсарту бағытында әр мұғалім, сынып жетекшісі шығармашылықпен жұмыс жасауы тиіс. 
Вопрос:

- Какая работа ведется в школе по воспитанию у учащихся казахстанского патриотизма? (Слайд с ее текстом);
Ответ:

- Азаматтық патриотизмге көп көңіл бөлуіміз керек. Азаматтық, Қазақстандық патриотизм дегеніміз – өз Отанын, халқын, елін, жерін сүю, елжандылық, Қазақстанның рәміздерін құрметтеу, салт-дәстүрін қастерлеу, өз Отанының білімді, парасатты азаматы болу, бейбіт өмір сүріп отырған тәуелсіз халқымыздың  игілігі үшін аянбай еңбек ету.     
      Жас  жеткіншектерді  азаматтық  патриотизмге тәрбиелеу  жөнінде біздің мектепте де көптеген іс- шаралар іске асырылады. Дүйсенбі күні жұмыс   күнінің  Әнұранмен басталуының өзі  оқушыларды өз мемлекетінің рәміздерін құрметтеуге тәрбиелейді. Мектептегі барлық пән сабақтарында, әсіресе қазақ тілі, қазақ әдебиеті, Қазақстан тарихы, география пәндерінде оқушыларды азаматтық патриотизмге тәрбиелеу іске асады. Жеткіншектер Отанының ақын- жазушыларымен, батырларымен, табиғатымен танысады, мақтан етеді, қастерлейді. Мемлекеттік тілге деген сүйіспеншілік, құрмет сезім  адамдық, ізгілік сияқты асыл қасиеттер бала бойына қалыптасады, қазақ тілінде сауатты, мәдениетті сөйлеуге дағдыландырады. Сынып жетекшілері сынып сағаттарын, әңгімелер, диспуттар, викториналар өткізеді. Жыл сайын Наурыз мерекесінде киіз үйдің тігілуінің өзі оқушыларды өз халқының салт –дәстүрін құрметтеуге тәрбиелейді. Мұғалімдер үшін мектепте «Қазақ тілін үйренейік» атты үйірме жұмыс істейді, мұғалімдер  қызуғушылықпен қатысады.  Менің ойымша жас ұрпақты азаматтық, Қазақстандық патриотизмге тәрбиелеу жөнінде біздің мектептегі атқарылатын жұмысты қанағаттандырарлық деп айтуға болады.       
